
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২৬
কুরু পাণ্ডব
[৮


শস্ত্রপাণি মহারথী, সহস্র অশ্বারােহী ও সহস্র পদাতি এবং ভক্ষ্য দ্রব্য লইয়া বহুসংখ্যক কিঙ্কর তাঁহার অনুগমন করিল। তখন দারুকসারথি-চালিত বায়ুবেগগামী অশ্বসকল হস্তিনপুরাভিমুখে ধাবিত হইল।

 এদিকে ধৃতরাষ্ট্র দূতমুখে কৃষ্ণের আগমন-বার্ত্তা শ্রুত হইয়া রােমাঞ্চিত-কলেবরে ভীষ্ম দ্রোণ বিদুরাদির সমক্ষে দুর্য্যোধনকে কহিলেন—

 হে কুরুনন্দন! এই অত্যাশ্চর্য সংবাদ শুনিতেছি যে মহাত্মা বাসুদেব স্বয়ং পাণ্ডবদূত হইয়া এখানে আগমন করিতেছেন। কৃষ্ণ আমাদের পরম আত্মীয় ও মাননীয়, তাঁহার অভ্যর্থনার্থে উপযুক্ত আয়ােজন করা কর্ত্তব্য।

 ভীষ্ম এই বাক্যের সম্পূর্ণ অনুমােদন করিলে দুর্য্যোধন তদনুসারে বিবিধ আসন, উৎকৃষ্ট গন্ধদ্রব্য ও সুস্বাদু অন্নপানাদিশোভিত পরমরমণীয় সভাসকল স্থানে স্থানে সংস্থাপন করিলেন।

 এদিকে কৃষ্ণ বৃকস্থলে রাত্রিযাপনপুর্ব্বক প্রভাতে আহ্নিককার্য্য সমাধা করিয়া হস্তিনাপুরাভিমুখে আগমন করিতে লাগিলেন। বৃকস্থল-নিবাসিগণ তাঁহাকে চতুর্দিকে বেষ্টন করিয়া সঙ্গে চলিতে লাগিল। ভীষ্ম দ্রোণ প্রভৃতি মহাত্মারা এবং দুর্যোধন ব্যতীত ধৃতরাষ্ট্রের পুত্রসমুদয় কৃষ্ণের প্রত্যুদ্গমনের নিমিত্ত অগ্রসর হইলেন। পুরবাসিগণ কৃষ্ণ-দর্শনার্থে কেহ কেহ বিবিধ যানে, ও অনেকে পদব্রজে যাত্রা করিল।

 যথাক্রমে রাজপ্রাসাদের সম্মুখে উপস্থিত হইয়া কৃষ্ণ রথ

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১০:১৮টার সময়, ১৭ মে ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

